
DAGBOEK DÍT

VOLGENDE VRYPOS

Koninkrykstyd breek net ná Pinksterfees aan en
strek tot net voor Adventstyd. In hierdie seisoen
word God se koninklike heerskappy en hande-
linge in elke faset van ons lewe en in die wêreld
op baie maniere en met verskeie geleenthede
gevier. Met Epifanie-, Paas- en Pinksterfees en
die seisoene wat daarmee saamval, is ons
herinner aan alles wat God ons skenk en het ons
dit gevier. Gedurende Koninkrykstyd sit ons
hierdie vierings voort en bely ons dat God nie net
Koning is van dié wat in Hom glo nie, maar oor die
ganse mensdom en skepping regeer. 

Die volgende uitgawe van VRYPOS sal op
Vrydag 18 September verskyn. Kyk gerus
na ons webblad-kalender vir belangrike
datums.

Lig in die duisternis,Lig in die duisternis,Lig in die duisternis,
hier vir God, hier vir God, hier vir God, mekaar en die wêreldmekaar en die wêreldmekaar en die wêreld

hier vir God, mekaar en die wêreld

Kroniese Kronieke
narratiewe van ’n
nuwe normaal
Ek is moeg om moeg
te wees 
Wanneer slaap nie herstel bring nie 

Hierdie artikel bring Kroniese Kronieke se voort-
gaande navorsing oor kroniese siekte in gesprek
met die persoonlike ervaring van aanhoudende
moegheid. Die fokus val op selfbestuur, onder-
steuning deur versorgers en professionele per-
sone, asook die werks- en gemeenskapsruimtes
waarin mense met kroniese siekte-uitdagings
leef.

Vanuit ’n waardegedrewe raamwerk wat ook
binne geloofskringe resoneer, word wetenskap-
like kennis en persoonlike verhaal saamgelees:
die een bied begrensing en meetbaarheid; die
ander gee menslikheid en erkenning.

Dr Suzanne van der Merwe (Besigheidshoof en
Woordvoerder: Kroniese Kronieke) in same-
werking met Matilda Swanepoel (Navorsings-
deelgenoot van Kroniese Kronieke)

“Ek is doodmoeg. Plat. Moeg, moeg, moeg.”

Lees meer 

BEDIENINGSBEGELEIDING
VBO Netwerk
Dr Suzanne van der Merwe

Jou reis met kroniese
siekte is ons prioriteit

DEGNOS-dinge VENNOTE IN GETUIENIS
DEGNOS

Andries Gous

Liewe vriende van DEGNOS

Hoe maak ons meer mense familie?

Wat gebeur wanneer gelowiges oor grense heen
reis om kennis te deel? Soms gebeur iets veel
groter: vreemdelinge word familie.

In die vorige Vrypos het ons vertel van ds Jafet
Moyo en ’n groep van Luhebu-Noord Gemeente
wat na Suid-Afrika gereis het vir ’n konferensie
saam met die Platfontein-gemeente. Ná hul terug-
keer was die boodskap eenvoudig: dit was ’n
besondere en geseënde tyd.

Vir ses dae het Namibiese en Suid-Afrikaanse ge-
lowiges saamgesels oor kerkwees en wat dit prak-
ties beteken om die liggaam van Christus te wees.
Die aanvanklike doel was om die Platfontein-
gemeente te help om ’n eie, unieke kerkkultuur te
ontwikkel. Maar soos so dikwels wanneer mense
rondom Christus bymekaargekom het, het veel
meer gebeur as bloot die oordrag van kennis.
Families het mekaar weer gevind – sommige vir die
eerste keer in baie jare.

’n Hart vir jongmense en die Evangelie

Jeugbediening en evangelisasie het ’n groot deel
van die gesprek gevorm. Vir drie van die ses dae is
daar geworstel met twee eenvoudige, maar be-
langrike vrae: Hoe lei ons jongmense na Christus?
En hoe bereik ons mense prakties met die Evan-
gelie?

Teen die tyd dat die groep huis toe vertrek het, het
nuwe moontlikhede reeds begin vorm aanneem.
DEGNOS en Platfontein het begin droom oor jeug-
kampe, jeugevangelisasie en ander volhoubare
bedieningsgeleenthede.

Wat veral duidelik geword het, was die hart van
hierdie Boesman-gelowiges om die Evangelie
verder te dra en mense na Jesus toe te bring.

Dit het ook ’n ongemaklike maar noodsaaklike
vraag na vore gebring: Help ons mense werklik
om Jesus te ontmoet, of help ons hulle soms
bloot om “kerk te speel”?

Lees meer 

ISLAM
Vandag kyk ons na ’n belangrike vraag wat
gereeld opduik in gesprekke met Moslems,
naamlik: Hoe verstaan Moslems die Heilige
Gees? Hoewel Christene en Moslems dieselfde
term gebruik, bedoel hulle iets heeltemal
verskillend daarmee. Om dit goed te verstaan, is
dit nodig om in hierdie gesprek, soos ook in
ander gesprekke, met respek, helderheid en
teologiese integriteit met mekaar te praat.

In die Christelike geloof is die Heilige Gees die
derde Persoon van die Drie‑eenheid: volledig
God, volledig teenwoordig, die Een wat nuwe
lewe skep, gelowiges lei en wederbaar, die kerk
toerus en Christus verheerlik. Maar in Islam is die
prentjie heeltemal anders. Die Qur’an gebruik die
term Rūḥ al‑Qudus, wat letterlik “heilige gees”
beteken, maar Moslems verstaan dit nie as ’n
goddelike Persoon nie. Die Heilige Gees verwys
in Islam konsekwent na die engel Jibrīl, wat ons
as Gabriël ken.

In Islam is Jibrīl die belangrikste engel wat die
oordra van boodskappe betref. Hy bring God se
openbaring na die profete. Hy is die een wat die
Qur’an aan Mohammed oorgedra het. Hy is ook
die een wat volgens die Qur’an vir Jesus, of Īʿsā,
versterk het. Wanneer die Qur’an dus sê dat
Jesus “met die heilige gees versterk is”, bedoel
dit dat God vir Jibrīl gestuur het om Jesus te
ondersteun in sy sending. Dit is ’n heel ander
verstaan as die Christelike idee dat die Heilige
Gees in Jesus woon en deur Hom werk as deel
van die Drie‑eenheid.

Die Qur’an gebruik die woord rūḥ – gees – op
verskeie maniere. Soms verwys dit na Jibrīl.
Soms na die lewensasem wat God in Adam
ingeblaas het. Soms na die openbaring self, asof
die boodskap ’n “gees” is wat lewe bring. 

’n Reeks Islam-artikels. Hierdie artikel handel oor Moslems
se siening van die Heilige Gees.

Lees meer 

Moslems se siening van die Heilige Gees

VENNOTE IN GETUIENIS
Islam Getuienisaksie

Dr Enrico Casaleggio

Maar nooit word “rūḥ” in Islam verstaan as ’n
goddelike Persoon nie. Dit is altyd iets wat
van God afkomstig is, maar nie God self is nie.

Hierdie verskil is nie toevallig nie. Dit vloei uit
die hart van Islam se teologie, wat radikaal
monoteïsties is, oftewel die leer van Tawḥīd.
Vir Moslems is dit belangrik dat niks en
niemand ooit met God gelykgestel word nie.
Selfs ’n engel soos Jibrīl, wat ’n verhewe rol
het, bly net ’n skepsel. Daarom kan die Heilige
Gees in Islam nooit God wees nie. Dit is ’n
boodskapper, ’n dienaar, ’n draer van open-
baring.

Wanneer ons hierdie verskil verstaan, sien
ons hoe diep die twee tradisies se teologieë
van mekaar verskil. In die Christendom is die
Heilige Gees God self, maar ook God se
teenwoordigheid in die wêreld, die Een wat
gelowiges wederbaar, die Een wat die kerk
lei, die Een wat Christus in ons vorm. In Islam
is die Heilige Gees ’n engel wat God se
boodskap bring en profete versterk. Die term
klink dieselfde, maar die inhoud is radikaal
anders.

Tog is daar ook raakpunte wat gesprek
moontlik maak. Beide tradisies glo dat God
met mense kommunikeer. Beide glo dat God
profete stuur. Beide glo dat God se woord
lewe bring. En beide glo dat daar ’n geestelike
dimensie is wat nie net menslik is nie. Hierdie
raakpunte kan ’n brug vorm vir gesprek,
terwyl ons ook die verskille raaksien.

Vir ons as Christene is dit belangrik om die
Moslem-siening te verstaan, nie om dit te
aanvaar nie, maar om dit met respek en
kennis in die gesprek te gebruik.

Om hande te vat
oor grense heen 

Die atmosfeer was hartlik, verwelkomend en
vol afwagting.

Ntate Tumelo Raboletsi, sekretaris van die
Ringskommissie NGKA Lesotho, som dit tref-
fend op: “The training had a profound impact
on our leadership … tools that are already
strengthening how we shepherd our congre-
gations.”

’n Kerk in ’n nuwe seisoen
Die NGKA Lesotho staan op die drumpel van ’n
nuwe fase. Waar sendelinge vroeër die ge-
meentes bedien het, waarna daar ’n oor-
gangstyd was waar NGKA-predikante ge-
meentes bedien het, dra twee jong Sotho-
predikante – di Tshepang Ts’oeu en
Ramokhele Mokonenyane – nou die verant-
woordelikheid vir die hele ring. Dit is ’n groot
taak, maar ook ’n groot geleentheid: die
geleentheid om plaaslike leiers te bemagtig
om die bediening te help dra.

Foto:  Kerkraadslede en Sondagskool-onderwysers van NGKA-gemeentes regoor Lesotho wat die tweedag-
werkswinkel kom meemaak het. Links staan Herman Steyn van Veritas. (verskaf)

Toerusting vir die NGKA
in Lesotho
 
“Die visie is om die kerk te bemagtig. Daar is ’n
groot aantal gemeentes en gebedshuise, en die
fokus is om die leiers van hierdie gemeenskappe
toe te rus …”

Ds Frans du Toit
 Predikant: Hoopstad

Oor die naweek van 8 en 9 Augustus het daar iets
besonders gebeur in Mafeteng, suid van Maseru,
hoofstad van Lesotho. Vyftig kerkraadslede en
Sondagskoolonderwysers van sewe NG Kerk in
Afrika (NGKA-)gemeentes in Lesotho het van
heinde en verre daarheen gereis – nie omdat hulle
moes nie, maar omdat hulle ’n diep behoefte het
aan opleiding en geestelike groei. Daar het hulle di
Frans du Toit en Victor Cloete, predikante van die
NG Kerk Hoopstad, asook vir dr Herman Steyn, die
koördineerder van Veritas in die Vrystaat, met ope
arms ontvang. 

VENNOTE IN GETUIENIS
NGKA-opleiding in Lesotho

Mariëtte Odendaal

Lees meer 

“Allawêreld, wat gaan hier aan? Ek hoor gelag, ek ruik
braaivleis … en skielik klink dit minder na dominees en
meer na mense wat sommer net lekker mens is.”

Dis omtrent die enigste gedagte wat deur my kop
gaan terwyl die reuk van braaivleis en rook my al
nader lok. Hoe nader ek kom, hoe harder hoor ek die
gelag en gesels. Dit voel minder soos ’n formele
byeenkoms en meer soos ’n klomp vriende wat om ’n
tafel saamkuier – iets verfrissends in die hand en
klassieke rockmusiek wat iewers in die agtergrond
speel.

Die oggend begin in stilte. ’n Stilte wat nie leeg is nie,
maar vol verwagting. Mis lê soos ’n sagte kombers
oor die berge, ’n tortelduif verbreek die stilte met sy
bekende roep, en iewers tussen die berge en die
vroeë oggendskemer begin ’n dag van ontmoeting,
luister en hernude roeping. Onwillekeurig kom die
woorde uit Psalm 121:1–2 by my op: “Ek kyk op na die
berge: waarvandaan sal daar vir my hulp kom? My
hulp kom van die Here wat hemel en aarde gemaak
het.”

Wanneer die stilte
’n roep word
25 Augustus 2026 | PredikanteSAAMkoms, Goudini

ALGEMEEN
PredikanteSAAMkoms

Juan du Toit

Lees meer 

Dominees, braaivleis
en Rock-’n-Roll

26 Augustus 2026 | PredikanteSAAMkoms, Goudini

Lees meer 

Die eerste tree van die dag

Kort daarna begin almal die bult uitklim. Daar is ’n
vrolike geselskap en ’n tasbare energie onder die
mense terwyl ons ons pad na die bymekaarkomplek
aandurf. Ek kyk egter na die steil opdraande voor my
en wonder of my bene vandag werklik hiervoor
gereed is!

“Don’t stop believin’. Hold on to that feelin’.”

By die vuur staan ’n man met ’n leervoorskoot. Ek
groet hom. Hy draai om en groet my terug asof ons
mekaar al jare ken.

Ek verduidelik dat ek ongelukkig nie vir die Braaistoep-
sessie bespreek het nie, maar dat die atmosfeer
eenvoudig te aanloklik was om verby te stap.
“Hier is oorgenoeg vir almal wat bespreek het – en vir
nog mense ook. Net soos in die NG Kerk: almal is
welkom, en hier is genoeg vir elkeen.”

Vandag is die tweede dag van die Predikante-
SAAMkoms 2026 – en as daar een ding is wat al hoe
duideliker word, is dit dat hierdie SAAMkoms soveel
meer as net ’n byeenkoms is. Dit is ’n plek waar mense
weer asemhaal, waar grense vervaag en waar harte
opnuut aan mekaar verbind word. Ek sien hoe die
SAAMkoms elke predikant hier beïnvloed. Byna elke
persoon met wie ek gesels, dra iets van dieselfde lig:
’n glimlag, nuwe energie en, dalk die mooiste van alles,
’n hernude lus vir die lewe.

Waar grense verdwyn
en harte saamklop

26 Augustus  2026 | PredikanteSAAMkoms, Goudini

Lees meer 

Predikante meng met mekaar. Grense word
oorgesteek. Streke kuier oor streeksgrense heen, en
stories word uitgeruil asof almal mekaar al jare ken.
Ringe meng met ringe. Jonger en ouer generasies
vind mekaar. En skielik is daar nie meer ’n onderskeid
tussen “ons” en “hulle” nie.

Daar is net ons.

En is dit nie presies hoe dit moet wees nie?

Foto’s: Verskaf deur Juan du Toit

Die tasse is uitgepak. Die wasgoed is waarskynlik al
gewas. Die naamkaartjies lê iewers op ’n lessenaar of
in ’n tas. Die laaste lied is gesing en die gesprekke
rondom die tafels het stil geword. Ons is huis toe.

Maar iets van Goudini het saamgekom.

Vandag, op die eerste dag van lente, stap ek weer by
die Sinodale Kantoor in. Buite begin die bome groen
word. Die dae rek langer. Oral is daar klein tekens van
nuwe lewe.

1 September 2026 | PredikanteSAAMkoms, Goudini

Wanneer ’n SAAMkoms
jou SAAMbly

Lees meer 

My kollegas verwelkom my hartlik terug en dit is
lekker om weer hier te wees. Tog besef ek amper
onmiddellik: iets het die afgelope week verskuif. Nie
noodwendig iets groots of dramaties nie. Net iets in
my.

Die PredikanteSAAMkoms 2026 by ATKV Goudini het
my opnuut laat besef hoe kosbaar mense is – en hoe
maklik vreemdelinge familie kan word wanneer ons
werklik vir mekaar ruimte maak.

Uit die stil kusdorp Pearly Beach het
’n dringende en hoopvolle behoefte
ontstaan: ’n nasionale gebedsge-
leentheid vir die toekoms van
Suid-Afrika, gerig op die komende
verkiesing op 4 November.

Mense sê gereeld dat net God ons land kan red.
Terwyl ons weet God is nie ’n towerstaffie wat
ons bloot vir eie gewin kan swaai nie, weet ons
ook dat Hyself ons aktief roep tot gebed. Die
apostel Paulus leer ons immers in die Bybel:
“Maak alles deur gebed en smeking en met
danksegging aan God bekend.”

Die Belofte van Genesing

Wanneer ons as gelowiges saamstaan, staan
ons op die kragtige belofte in 2 Kronieke 14:12-
16:

“Ek het jou gebed gehoor en hierdie plek vir My
gekies as ’n tempel vir offers. As Ek die hemel-
ruim sluit, sodat daar geen reën is nie, of as Ek
die koringkrieke opdrag gee om die land kaal te
vreet, of as Ek ’n pessiekte onder my volk loslaat,
en my volk, oor wie my Naam uitgeroep is, hulle
verootmoedig en bid, en my teenwoordigheid
opsoek en terugdraai van hulle verkeerde paaie,
sal Ek self uit die hemel hulle hoor. Ek sal hulle
sonde vergewe en hulle land genees. My oë sal
nou oop wees en my ore sal aandagtig luister
na die gebede uit hierdie plek. 

’n Roepstem
tot Gebed
Die toekoms van
ons land is in Sy
hande

Lees meer 

So het Ek dan nou hierdie tempel gekies en
geheilig, sodat my Naam vir altyd daar sal wees.
My oë en my hart sal altyd daar wees.”

’n Oproep aan Elke Christen

Hierdie is nie ’n uitnodiging vir slegs een kerk of
groep nie. Ons wil graag hê dat almal wat hulself
Christene noem, sal deelneem aan hierdie krag-
tige geleentheid.

Eenheid in Gees: Dit hoef nie almal op
dieselfde dag of plek te wees nie.
Wye Uitreik: Die fokus is op deurlopende,
opregte intersessies regoor die land.
Denominasionele samewerking: Almal is
welkom, ongeag jou kerkagtergrond.

ALGEMEEN
Leraar van NG Gemeente Pearly Beach,
Sinode van Wes-Kaapland
Ds Marnette van Rensburg

MEDIATEEK

Rensche het vanaf haar eerste dag in die Bethulie-
kamp haar ervarings neergeskryf. Hierdie dag-
boek was in haar besit tot haar dood. Na haar
dood het haar suster, Hester, dit bewaar en later
aan haar dogter, Kezia Hamman, gegee. Kezia het
die dagboek in 1960 in Afrikaans vertaal en ’n klein
oplaag uitgegee.

orgeneem

 uit kerkbode.christians.co.za

Sy het ’n konsentrasiekamp in die
Suid-Vrystaat oorleef en haar
dagboek is aangrypend
Resensent: Dr Jan de Man  |  21 Augustus 2026

Bethulie: My lewe in die kamp
Rensche van der Walt

(Uitgewer: Tafelberg Uitgewers, 2026)

Die Anglo-Boereoorlog breek in Oktober 1899 uit
tussen Brittanje en die twee Boererepublieke, die
ZAR en die Vrystaat. In Februarie 1900 begin die
Britse magte die Boererepublieke binnedring. In
dié tyd vaardig Lord Roberts, die Britse opper-
bevelvoerder in Suid-Afrika, ’n proklamasie uit wat
Vrystaters waarsku om hulle van verdere weer-
stand te weerhou. Diegene wat hieraan sou ge-
hoor gee, sou nie verder in hulle persoon en
besittings benadeel word nie. Teenoor burgers
wat egter die Britse magte teenstaan en die
Boerekommando’s (wat hulle toe reeds op gue-
rilla-oorlogvoering toegespits het) van voorrade of
inligting voorsien het, sou “opgetree word in oor-
eenstemming met oorlogsgebruike”. Wat Roberts
hiermee bedoel het, sou spoedig uit die ver-
skroeide aarde-beleid sigbaar word. As uitvloeisel
van die beleid is verskeie konsentrasiekampe op-
gerig waar hoofsaaklik vrouens en kinders, wat in
hegtenis geneem is wanneer plaaswonings (asook
verskeie dorpswonings en ander geboue) en wei-
ding afgebrand en vee gekonfiskeer is, gehou is.
Een so ’n kamp was by Bethulie in die Suid-
Vrystaat. Die 23-jarige Rensche van der Walt is in
April 1901, saam met haar ma en drie sussies, van
hulle plaas in die Reddersburg-omgewing na die
kamp op Bethulie weggevoer. Die Van der Walt-
vroue het die kamp oorleef en na die oorlog na
Reddersburg teruggekeer. Rensche het nooit ge-
trou nie en is op 2 November 1948 op 70-jarige
ouderdom oorlede.

Loer gerus na die volledige inventaris van
die NG Kerk Vrystaat Mediateek,

Sinodale Kantoor

Navrae | Anelia van den Blink
kuratorium@ngkvs.co.za

MEDIATEEK INVENTARIS

Deur dr Jan de Man
Kerkbode

Dr

21 Augustus 2026 / Boeke

Lees meer 

EKOLOGIE

’n Blouer hemelruim
Sedert die eerste rookwolke van die Industriële Revolusie die hemelruim begin verdonker het,
het die wêreld gou agtergekom dat skoon lug nie vanselfsprekend is nie. Die Internasionale
Dag van Suiwer Lug vir ’n Blou Hemelruim (International Day of Clean Air for Blue Skies) wat
op 7 September gevier word, herinner ons elke jaar daaraan dat lug ’n geskenk van God is.
 
Die Verenigde Nasies se Algemene Vergadering het in 2019 besluit om jaarliks op 7 September
wêreldwyd by die mensdom ’n bewusmaking te skep van die kritieke belangrikheid van
luggehalte vir menslike gesondheid en die omgewing.
 
Die veldtog fokus op die dringende behoefte daaraan om lugbesoedeling te verminder en
internasionale samewerking te versterk.
 
Wanneer die lug besoedel word, raak dit nie net ons longe nie, maar ook die ritme van die
skepping. En wanneer ons dit beskerm, raak ons deel van God se genesing — nie deur groot
projekte nie, maar deur klein, volgehoue dade van liefde.

Hoe gemeentes ’n verskil kan maak

Hou ’n Ekologie-Sondag en laat die gemeente saam oor hierdie onderwerp met kundiges as
hoofsprekers besin.
Moedig gesonde verbranding aan – minder vlamme, meer sorg, meer herwinning.

Lees meer 

BEDIENINGSBEGELEIDING
Ekologie Netwerk

Mariëtte Odendaal

AKTUEEL EN ALGEMEEN

Laai afLaai af

Erfenismaand 2026
‘n Persoonlike reis deur September
Hierdie Erfenismaand nooi ons jou uit om stil te
staan by waar jy vandaan kom, raak te sien wat
jy vandag ontvang het en te ontdek wat jy
môre wil agterlaat.

Laai die Erfenismaand-gids 2026 deur die
Algemene Sinode van die NG Kerk in Suid-
Afrika hieronder af.

Laai afLaai af

Kom ons bid vir Suid-Afrika
50 dae van gesamentlike
voorbidding
Verkiesing – 4 November 2026

Wat as gelowiges in dorpe en stede regoor
Suid-Afrika in dieselfde tyd, met een hart,
begin bid – vir ons land, ons gemeenskappe
en die mense wat ons dien? Die NG Kerk is
genooi om deel te wees van ‘n interkerklike
gebedsaksie. City Connect: 50 Gebedsdae
nooi elke gelowige om saam op ’n 50-dae-
gebedsreis te gaan ter voorbereiding op die
2026-plaaslike verkiesings. Die gebedsreis
strek van 14 September tot 3 November
2026. Laai die City Connect 50 Gebedsdae-
gids hieronder af.

OPLEIDINGSGELEENTHEDE

22 Oktober
 

2 VBO-punte
Kom ontmoet met die Heiliges:
“Oscar Romero” met dr Lisel Joubert

20 Oktober
 

2 VBO-punte
Begrip vir Generatiewe-Bediening
met dr Hannes Janse van Rensburg 

10 September
 

2 VBO-punte
“Van liefdadigheid na geregtigheid”,
’n inleidende gesprek aanlyn

17 September
 

10 VBO-punte
Vanuit Religie: Ons en die Ander –
waarom ons geloof verskil

20-25 Sept
 

Stillepolis
Stillepolis Lente-retraite 2026 te
Philippolis

16 September
 

5 VBO-punte
IN PAS-medereisigers met dr Tom
Smith. RSVP teen 4 September

KERKNUUS EN PUBLIKASIES
KERKBODE BROKKIES  |  PUBLIKASIES

Google Play App Store

Kollig
Luister nou

Ondersteun Kerkbode
Maak ’n donasie

Elders gesien
Nuwe musiek vir die
kerk: Vier vars
vrystellings
31 Augustus 2026
Kerkbode
Verklarings

Basaargenade wat
werk! Kaapse makro-
gemeente ontvang
Karoo-gemeente wat
skaapvleis, vriendskap
en opblaasplanetarium
saambring
3 September 2026
Kerkbode, Nuus
Heléne Meissenheimer

Uit my
Kerkdagboek: Jan
Lubbe: Op die
vooraand van
PredikanteSAAMkoms
, ’n Gebed vir Goudini
die NG Kerk 
18 Augustus 2026
Kerkbode, Rubrieke
Jan Lubbe

Elders gesien
Hugenote Kollege bied
aanlyn inligtingsessie
(3 en 17 Sept) vir
voornemende
Bedienaars in die
NG Kerk 
11 Augustus 2026
Kerkbode
Nuus

Goudini: ‘Genade in
die saamsing …
en baie daarvan’
3 September 2026
Kerkbode
Artikels
Heléne Meissenheimer

B R O K K I E S  

k e r k b o d e . c h r i s t i a n s . c o . z a

Stemme, stories en
beelde vanaf
SAAMtrek by
Goudini (24 - 28 Aug)
18 Augustus 2026
Kerkbode
Nuus

Soos sagte reëns

Soos sagte reëns is presies dit: ’n welkome, verkwikkende gawe aan
die kerk ná ietwat van ’n droogte in ons nadenke en gesprek oor die
Heilige Gees. Met die wysheid van ’n ervare teoloog en deurleefde
kerkmens, help Coenie Burger ons om die Gees opnuut raak te sien
as die Een wat lewe gee, geloof wek, gemeenskap skep en die kerk
die wêreld instuur. Hierdie boek val soos sagte reën op grond – stil
en sonder vertoon, maar met die belofte van nuwe lewe.

– Prof Nelus Niemand (Oud-rektor van die Hugenote Kollege, oud-
moderator van die Algemene Sinode van die NG Kerk.)

Asem

Hierdie nuwe boek van Gerjo Ben dra heel gepas die titel Asem. Jy
moet tyd maak om asem te haal wanneer die lewe jou vasdruk,
omklap, of jou asem wegslaan, want sonder asem is jy in groot
moeilikheid. Dit laat my dink aan Job wat vir die Here gesê het: “Wil U
nie ŉ oomblik van my af wegkyk en my ŉ oomblikkie laat asem skep
nie.” (Job 7:19) Daar staan letterlik: “… dat ek net my spoeg kan
afsluk.” Hierdie praktiese boek wil jou help om in God se teen-
woordigheid jou spoeg af te sluk, jou asem terug te kry, en ŉ vars
perspektief uit God se hand op die lewe te kry.

Goed Genoeg

Gerridene Berg, motiveringspreker, entrepeneur en gelowige vrou, glo
baie vroue is vasgevang in die leuen dat hulle nie goed genoeg is nie.
Sy wil hulle help sodat hulle hul roeping kan instap met oorwinning.
Gerridene vertel haar eie storie aan die hand van die volgende
kwessies: die waarde van woorde en die invloed daarvan op ons; hoe
vroue dikwels probeer presteer om aanvaarding te kry; die wortel van
trauma en vrees; hoe mislukte verhoudings ons selfbeeld skeeftrek;  
vriendskappe en eensaamheid; hoe Christus die alleenheid vul; hoe
God by ons is in ons donkerste oomblikke; vergifnis en om elke dag
jou identiteit as oorwinnaar te kies en daarin te leef.Sy daag vroue uit
om hul storie te deel, om sodoende ander vroue te help om hul eie
stories te verstaan en deur te werk. Sy wil graag mense inspireer om
genesing te vind.

 R350 

 R325 

 R270

Oorgeneem uit shop.clf.co.za

 KATALOGUS  PAMFLETTE 

Interaktiewe Dagboek
Deel jou dagboek hier

            

            DAGBOEK

Gemeentegebeure
Kalender | Belangrike datums

           KALENDER
                   skakel@ngkvs.co.za
                   Adverteer hier

WAT’S NUUS?
KALENDER  |  VAKATURES  |  AFLOSLERAARS  |  PREDIKANTENUUS

ANDER SINODALESTREKE SE NUUS

VAKATURESVAKATURESVAKATURESVAKATURES

AFLOSAFLOSAFLOSAFLOS AMPTELIKAMPTELIKAMPTELIK
kerkbodekerkbodekerkbode@tydskrifte.co.za@tydskrifte.co.za@tydskrifte.co.za

AMPTELIKE PREDIKANTENUUS

VAKATURES

BENOEMING | Ds Gideon Lamprecht van Bethlehem-
Panorama is benoem as die nuwe PSD: Bedienings-
begeleiding van die NG Kerk Vrystaat. Hy volg vir dr
Leon M Foot op wat emeriteer. Sy datum van
diensaanvaarding is 1 November 2026. Die Taakspan
Beroeping PSD Noord-Kaapland maak hiermee
bekend dat ds De la Harpe le Roux van Tweetoring-
kerk, Bloemfontein en PSD Diens van Barmhartigheid,
NG Kerk Vrystaat, op 28 Julie 2026 benoem is as PSD
in Noord-Kaapland. BEROEP | Hiermee gee die
Kerkraad van NG Kerk Onrusrivier kennis dat ds Rikus
Hattingh vanaf die NG Gemeente Pellissier as voltydse
predikant op 12 Augustus 2026 beroep is. 

’N LAASTE GEDAGTE

Die hoop wat die
opstanding
bring

Lees meer 

“Omdat Ek lewe, sal julle ook lewe.” – Johannes
14:19

Daar is min dinge wat ’n mens so diep nodig het
soos hoop. Nie oppervlakkige optimisme nie. Nie
die soort hoop wat sê: “Alles sal seker maar uit-
werk” nie. Maar ’n hoop wat bly staan wanneer
die lewe donker word; wanneer ons nie ant-
woorde het nie; wanneer ons bang is; wanneer
ons verlies beleef; wanneer die toekoms onseker
is.

Viktor Frankl, die bekende psigiater en oorlewen-
de van die Nazi-konsentrasiekampe, het gesê:
“He who has a why to live for can bear with
almost any how.”

Dit is ’n diep waarheid. ’n Mens wat weet
waarom hy leef, kan dikwels deur buitenge-
wone moeilike omstandighede volhard. Maar
vanuit die perspektief van die opstanding kan
ons dalk sê Frankl – en die oorspronklike
gedagte wat dikwels aan Nietzsche toegeskryf
word – het dit nét ’n klein bietjie verkeerd gestel.

Die opstandingsvertaling sou dalk so klink: “He
who has a WHO to live for can bear with almost
any how.”

Want ons grootste hoop is uiteindelik nie ’n wat
nie. Dit is nie ’n doelwit, ’n droom, ’n sukses of ’n
plan nie.

Ons hoop is ’n Persoon. Jesus Christus.

Die opstanding verander alles omdat Jesus nie
bloot vir ons ’n mooi filosofie of ’n beter manier
van lewe kom gee het nie. Hy het die dood
binnegestap – en weer uitgestap.

ALGEMEEN
Ondervoorsitter van die Moderamen

Ds Riaan van Zyl

Foto: Ds Riaan van Zyl
(verskaf)

	’n Hart vir jongmense en die Evangelie

	ISLAM
	Dr Enrico Casaleggio
	Moslems se siening van die Heilige Gees
	Vandag kyk ons na ’n belangrike vraag wat gereeld opduik in gesprekke met Moslems, naamlik: Hoe verstaan Moslems die Heilige Gees? Hoewel Christene en Moslems dieselfde term gebruik, bedoel hulle iets heeltemal verskillend daarmee. Om dit goed te verstaan, is dit nodig om in hierdie gesprek, soos ook in ander gesprekke, met respek, helderheid en teologiese integriteit met mekaar te praat.
	In die Christelike geloof is die Heilige Gees die derde Persoon van die Drie‑eenheid: volledig God, volledig teenwoordig, die Een wat nuwe lewe skep, gelowiges lei en wederbaar, die kerk toerus en Christus verheerlik. Maar in Islam is die prentjie heeltemal anders. Die Qur’an gebruik die term Rūḥ al‑Qudus, wat letterlik “heilige gees” beteken, maar Moslems verstaan dit nie as ’n goddelike Persoon nie. Die Heilige Gees verwys in Islam konsekwent na die engel Jibrīl, wat ons as Gabriël ken.
	In Islam is Jibrīl die belangrikste engel wat die oordra van boodskappe betref. Hy bring God se openbaring na die profete. Hy is die een wat die Qur’an aan Mohammed oorgedra het. Hy is ook die een wat volgens die Qur’an vir Jesus, of ʿĪsā, versterk het. Wanneer die Qur’an dus sê dat Jesus “met die heilige gees versterk is”, bedoel dit dat God vir Jibrīl gestuur het om Jesus te ondersteun in sy sending. Dit is ’n heel ander verstaan as die Christelike idee dat die Heilige Gees in Jesus woon en deur Hom werk as deel van die Drie‑eenheid.
	Die Qur’an gebruik die woord rūḥ – gees – op verskeie maniere. Soms verwys dit na Jibrīl. Soms na die lewensasem wat God in Adam ingeblaas het. Soms na die openbaring self, asof die boodskap ’n “gees” is wat lewe bring.
	Maar nooit word “rūḥ” in Islam verstaan as ’n goddelike Persoon nie. Dit is altyd iets wat van God afkomstig is, maar nie God self is nie.
	Hierdie verskil is nie toevallig nie. Dit vloei uit die hart van Islam se teologie, wat radikaal monoteïsties is, oftewel die leer van Tawḥīd. Vir Moslems is dit belangrik dat niks en niemand ooit met God gelykgestel word nie. Selfs ’n engel soos Jibrīl, wat ’n verhewe rol het, bly net ’n skepsel. Daarom kan die Heilige Gees in Islam nooit God wees nie. Dit is ’n boodskapper, ’n dienaar, ’n draer van open-baring.
	Wanneer ons hierdie verskil verstaan, sien ons hoe diep die twee tradisies se teologieë van mekaar verskil. In die Christendom is die Heilige Gees God self, maar ook God se teenwoordigheid in die wêreld, die Een wat gelowiges wederbaar, die Een wat die kerk lei, die Een wat Christus in ons vorm. In Islam is die Heilige Gees ’n engel wat God se boodskap bring en profete versterk. Die term klink dieselfde, maar die inhoud is radikaal anders.
	Tog is daar ook raakpunte wat gesprek moontlik maak. Beide tradisies glo dat God met mense kommunikeer. Beide glo dat God profete stuur. Beide glo dat God se woord lewe bring. En beide glo dat daar ’n geestelike dimensie is wat nie net menslik is nie. Hierdie raakpunte kan ’n brug vorm vir gesprek, terwyl ons ook die verskille raaksien.
	Vir ons as Christene is dit belangrik om die Moslem-siening te verstaan, nie om dit te aanvaar nie, maar om dit met respek en kennis in die gesprek te gebruik.

